
Vendim i Këshillit të Mediave të Shkruara të Kosovës ndaj 

ankesës së UNS në Kosovë kundër Gazeta Express  

 

 

Këshilli i Mediave të Shkruara të Kosovës në mbledhjen e tij 

të mbajtur më 17 janar 2023, shqyrtoi ankesën e dërguar nga 

Shoqata e Gazetarëve të Serbisë (UNS) në Kosovë kundër Gazeta 

Express lidhur me publikimin e shkrimit me titull „Kush është 

serbi i Mitrovicës që u arrestua mbrëmë për krime lufte: Ishte 

pjesë e Policisë së Kosovës”, dhe mori këtë 

- Ankesa miratohet pjesërisht. 

 

 

 

 

 

 



 

 

                      

                      A R S Y E T I M I 

 

 

 

Media ka publikuar një lajm me titull “Kush është serbi i 

Mitrovicës që u arrestua mbrëmë për krime lufte: Ishte pjesë 

e Policisë së Kosovës”, me pretendimin se artikulli bie në 

kundërshtim me Kapitullin III të Kodit të Mediave, që ka të 

bëjë me nxitjen dhe gjuhën e urrejtjes dhe Kapitullin V që 

përcakton raportimin për personat e përfshirë në incidente, 

aksidente, të arrestuar apo të akuzuar për vepra penale. 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK gjen se media ka publikuar emra personash të dyshuar 

për krime, por që për veprat e pretenduara nuk ka vendime 

gjykatash. KMShK sjell ndërmend që në raste të tilla duhet 

respektuar prezumimi i pafajësisë, kapitulli V të Kodit të 

Mediave. 

 

Sa iu përket pretendimeve të ankuesit se raportimi përmban 

gjuhë të urrejtjes, nxit veprime të dhunshme dhe mosdurim 

etnik, si dhe paragjykime ndaj individëve dhe grupeve të 

njerëzve në bazë të përkatësisë etnike, KMSHK konstaton se 

nuk qëndorn asnjë nga këto pretendime.  

 

KMShK konstaton se Gazeta Express e ka larguar nga faqja e 

vet në internet shkrimin për të cilin ankuesi është ankuar, 

duke e cilësuar si gabim teknik. 

 

 

 

Andaj, KMShK vendos që ankesa të miratohet pjesërisht. 

 

 

 

 

Këshilli i Mediave të Shkruara të Kosovës 


